
FFjjööllddii  ffllóóttttaammaannnnaa  íí    þþjjóónnuussttuu  ffllóóttttaammaannnnaaddeeiillddaarr  VViinnnnuummáállaassttooffnnuunnaarr  áá  hhööffuuððbboorrggaarrssvvææððiinnuu  áá  
áárriinnuu  22002222..    

Fjöldi flóttamanna sem skráðir voru í atvinnuleit í Flóttamannadeild VMST á höfuðborgarsvæðinu á 
árinu 2022 var alls 1263 einstaklingar. Þar af voru 1050 flóttamenn sem komu í þjónustu árið 2022 auk 213 
flóttamanna sem héldu áfram í atvinnuleit árið 2022 en höfðu komið í þjónustu á árunum 2019 (7 
einstaklingar), 2020 (46) og 2021 (160).    

Nánar tiltekið, voru þetta flóttamenn sem voru skráðir og voru í þjónustu Vinnumálastofnunar á 
höfuðborgarsvæðinu. Til viðbótar voru alls 318 flóttamenn sem nýttu sér að fara á 
íslenskunámskeið eða samfélagsfræðslu en voru ekki á leið á vinnumarkað, a.m.k. í bili. Samtals var því 
1581 flóttamaður formlega skráður í þjónustu Flóttamannadeildar á síðasta ári. Að auki fengu fjölmargir 
flóttamenn, aðallega frá Úkraínu, þjónustu ráðgjafa í móttökumiðstöð fyrir flóttamenn á Eiríksgötu þar 
sem Domus Media var áður til húsa.  

Flestir flóttamenn sem skráðir voru í atvinnuleit og hjá ráðgjafa komu með tilvísun frá félagsþjónustu 
sveitarfélaga á höfuðborgarsvæðinu, 809. Fjölmenningarsetur tók að sér tímabundið að senda tilvísanir 
til að létta undir með félagsþjónustunni og sendi alls 133 tilvísanir á árinu. Allmargir óskuðu eftir frekari 
aðstoð eftir komu í móttökumiðstöðina, eða um 200 og þá varð einnig aukning í að flóttamenn óskuðu 
eftir aðstoð með því að hafa sjálfir samband með tölvupósti.  

Eins og áður segir bárust 1050 nýjar umsóknir á árinu 2022. Í töflu eitt má sjá hvernig þær umsóknir 
skiptust niður á mánuði. Sjá má aukningu frá mars í kjölfar innrásar Rússa í Úkraínu.   

TTaaffllaa  11. Fjöldi nýrra umsókna um aðstoð við atvinnuleit eftir mánuðum á árinu 2022. 

DDóómmuuss  mmóóttttöökkuummiiððssttööðð  

Til viðbótar við almenna ráðgjafarþjónustu hófu ráðgjafar flóttamannadeildar að bjóða opna viðtalstíma 
fyrir flóttamenn í Dómus, móttökumiðstöð fyrir flóttamenn sem var opnuð formlega í apríl 2022. Þangað 
komu ríflega 800 flóttamenn, aðallega frá Úkraínu, frá apríl til desember 2022. Eitt stöðugildi ráðgjafa 
flóttamannadeildar hefur verið staðsett í Dómus frá því að miðstöðin var opnuð.  

Flestir flóttamenn sem komu í Dómus þurftu aðeins að hitta ráðgjafa í eitt skipti og voru í raun sjálfbjarga 
í atvinnuleitinni upp frá því en það gerðist iðulega að flóttamenn fengu starf eftir aðeins eitt viðtal hjá 
ráðgjafa.  Eftirspurn eftir starfsfólki á vinnumarkað var slík að tiltölulega auðvelt var að aðstoða 
flóttamenn við að fá störf sér í lagi Úkraínumenn sem nutu velvildar landans. Um það bil 1000 störf voru 

auglýst daglega hjá ráðningarþjónustunni Alfreð.is sem hóf m.a. að auglýsa störf á úkraínsku fljótlega 
eftir að flóttamenn frá Úkraínu tóku að streyma til landsins. Varlega áætlað fóru um það bil 300 úkraínskir 
flóttamenn sem ekki eru skráðir í heildartölur hér að ofan, í starf með aðstoð frá ráðgjafa.  

Af þeim ríflega 800 flóttamönnum sem fengu aðstoð í Dómus, óskuðu um 200 að halda áfram í þjónustu 
ráðgjafa og voru skráðir formlega í upplýsingakerfi VMST. Þeir eru því í heildartölunum hér að ofan, þ.e. 
um 200 af 1263 sem var í atvinnuleit á árinu kom í gegnum Dómus.  Aðrir komu í þjónustu með tilvísun 
eða eftir að sótt var um þjónustu í gegnum netfang Flóttamannadeildar.  

Aðstoð ráðgjafa í Dómus fólst aðallega í að skrá einstaklinga inn á Alfred.is og kenna þeim á vefinn. Gera 
ferilskrá með viðkomandi og einnig í mörgum tilfellum að aðstoða við að fá starf og meðfylgjandi 
húsnæði á landsbyggðinni. Áður en innrásin var gerð í Úkraínu hafði verið tekin ákvörðun um að auglýsa 
sérstaklega eftir störfum fyrir flóttamenn m.a. vegna mikillar fjölgunar flóttamanna frá Venesúela. 
Auglýsingin birtist í mars, stuttu eftir innrásina og tóku atvinnurekendur vel við sér og réðu fjölmarga 
flóttamenn í starf í kjölfarið víðs vegar um landið.  

  

RRííkkiissffaanngg  ffllóóttttaammaannnnaa    

Flestir flóttamenn sem voru í þjónustu komu frá Úkraínu og næst á eftir Venesúela, sbr. töflu 2. Alls komu 
flóttamenn frá 42 ríkjum á árinu 2022. Í 18 tilfellum var einn flóttamaður frá tilteknu ríki.  

TTaaffllaa  22..  Tafla sem sýnir frá hvaða ríkjum flestir flóttamenn komu sem voru í atvinnuleit á árinu 2022.  

RRííkkiissffaanngg  FFjjööllddii    
Úkraína 421 
Venesúela 392 
Sýrland 92 
Palestína 88 
Afganistan 50 
Írak 50 
Sómalía 38 
Nígería 31 
Íran 25 
AAnnnnaaðð    7777  
Samtals 1263 

 

Í töflu 2 er búið að flokka flóttamenn í 9 flokka eftir þeim ríkjum sem flestir voru frá sem voru í atvinnuleit 
á árinu 2022. Í flokki 10 eru alls 77 flóttamenn frá 33 ríkjum.   

Konur voru 651 (52%) í hópi flóttamanna og karlar voru 612 (48%).   

 

HHæættttuu  íí  þþjjóónnuussttuu  áá  áárriinnuu  eeððaa  fflluuttttuu  bbuurrtt  aaff  hhööffuuððbboorrggaarrssvvææððiinnuu  

Alls hættu 87 af þeim 1263 flóttamönnum sem skráðir voru í atvinnuleit á síðasta ári áður en þeir fengu 
starf. Um helmingur þeirra eða 44 einstaklingar hættu vegna þess að þeir reyndust óvinnufærir og þar af 
voru  a.m.k. átta konur á leið í fæðingarorlof. Þá hættu 27 flóttamenn vegna flutnings frá 
höfuðborgarsvæðinu eða úr landi. Gera má ráð fyrir að þeir sem fluttu út á land hafi í flestum tilvikum 

gert það vegna þess að þeim bauðst starf sem ekki var tilkynnt til ráðgjafa VMST. Alls hættu 10 vegna 
þess að þeir voru ekki tilbúnir í atvinnuleit eða ekki náðist í þá og sex einstaklingar vegna annarra ástæðna 
fóru t.d. í nám.  

TTaaffllaa  33. Yfirlit yfir ástæður þess að flóttamenn hættu í atvinnuleit áður en þeir fengu starf. 

Ástæða Fjöldi 
Óvinnufær 44 
Flutti af höfuðborgarsvæðinu 27 
Ekki tilbúin/n í atvinnuleit 10 
Aðrar ástæður 6 
Samtals 88 

FFjjööllddii  sseemm  ffóórr  íí  ssttaarrff  áá  áárriinnuu  

Að frádregnum þeim sem hættu í atvinnuleit, voru 1.176 flóttamenn sem nýttu sér ráðgjöf 
Flóttamannadeildar við að fá starf  á árinu 2022. Af þeim fóru 645 í starf eða 55%.   

Í töflu 4. sést hlutfall flóttamanna sem fór í starf miðað við hvaða ár einstaklingur kom í þjónustu.  Af 
þeim 128 flóttamönnum sem höfðu komið í þjónustu á árinu 2021, fór 101 í starf á árinu 2022. Það er 
ánægjulegt að sjá að af þeim sjö einstaklingum sem komu í þjónustu árið 2019 hófu fimm starf á árinu 
2022.   

TTaaffllaa  44. Hlutfall flóttamanna sem fór í starf á árinu 2022 miðað við hvenær þeir hófu atvinnuleit, að 
frádregnum þeim sem hættu í þjónustu á árinu.  

Það er ánægjulegt hve hátt hlutfall langtímaatvinnuleitenda í hópi flóttamanna fór í starf á árinu t.d. að 
af 7 flóttamönnum sem hafði verið vísað í þjónustu árið 2019 voru fimm komnir með starf í lok árs 2022. 

Kom í þjónustu Fjöldi   Í starf      Hlutfall
2019 7 5 71%
2020 34 26 76%
2021 128 101 79%
2022 1007 513 51%

Samtals 1176 645

SSttaarrffssþþjjáállffuunnaarrssaammnniinnggaarr 

Gerðir voru 124 starfsþjálfunarsamningar á árinu, langflestir vegna flóttamanna sem búsettir eru í 
Reykjavík eða 104 talsins.  Þetta þýðir að tæplega 20% flóttamanna sem fór í starf á árinu fór í starf á 
grundvelli starfsþjálfunarsamnings. Þetta hlutfall hefur haldist svipað í nokkur ár. 
Starfsþjálfunarsamningur felur í sér að greidd er mánaðarleg upphæð í allt að sex mánuði til fyrirtækis, 
sem nemur fullri fjárhæð fjárhagsaðstoðar einstaklings eins og hún er reiknuð í hverju sveitarfélagi fyrir 
sig. Þetta úrræði liðkar oft fyrir ráðningu t.d. þeirra sem hvorki tala íslensku né ensku eða hafa enga 
starfsreynslu og gefur færi á að einstaklingurinn fái rýmri tíma en ella til að öðlast færni í starfi.  

MMyynndd  11..   Sýnir fjölda nýskráðra flóttamanna í hverjum mánuði á árinu 2022 og fjölda sem var kominn 
með starf í lok árs.  

Á mynd eitt sést að af þeim 58 flóttamönnum sem skráðir voru hjá ráðgjafa í janúar 2022 hófu 43 starf á 
árinu eða 74%.  Þá má sjá að aðeins 48 af 120 flóttamanni sem skráður var í þjónustu í september var 
komnir með starf í lok árs enda aðeins örfáar vikur liðnar frá því að einstaklingar komu í þjónustu og 
margir ekki búnir að fá fyrsta viðtal hjá ráðgjafa. Í lok árs höfðu 86 af 106 einstaklingum sem komu í 
þjónustu í maí farið í starf eða 81% sem hlýtur að teljast hátt hlutfall.  Ef árinu er skipt til helminga má sjá 
að af þeim 416 flóttamönnum sem skráðir voru í þjónustu ráðgjafa fyrstu sex mánuði ársins höfðu 295 
fengið starf áður en árið var á enda eða 71%.  Alls voru 634 flóttamenn skráðir í atvinnuleit síðustu sex 
mánuði ársins og af þeim höfðu 218 farið í starf í lok árs eða 34%.  

TTaaffllaa  55..  Hlutfall flóttamanna sem fór í starf á árinu 2022 eftir fjölda flóttamanna frá hverju ríki, að 
frádregnum þeim sem hættu í þjónustu á árinu.  

Í töflu fimm sést, að af alls 410 flóttamönnum frá Úkraínu sem skráði voru í þjónustu hjá ráðgjafa 
á höfuðborgarsvæðinu, fóru 244 einstaklingar í starf eða 60%.  Það er rétt að árétta að mun fleiri 
Úkraínumenn fóru í starf á árinu með aðstoð ráðgjafa í Dómus og ráðgjafa á þjónustuskrifstofum á 
landsbyggðinni. Alls voru útgefin 963 atvinnuleyfi vegna flóttamanna frá Úkraínu á árinu 2022.  Nákvæm 
skráning er því miður ekki til staðar vegna tæknilegra ástæðna en áætlað er að um 400 til viðbótar þeim 
244 sem voru formlega skráðir í þjónustu á höfuðborgarsvæðinu, hafi farið í starf vegna beinnar 
aðkomu ráðgjafa í Dómus og um 200 á landsbyggðinni. Þá má gera ráð fyrir að rúmlega 100 hafi 
fengið aðstoð annars staðar frá t.d. vinum og ættingjum sem voru komnir í starf.    

Hlutfall flóttamanna frá Venesúela sem fór í starf á árinu er litlu lægra eða 58%. Athyglisvert er hátt 
hlutfall flóttamanna frá Nígeríu sem fór í starf á árinu 2022.   

Hlutfall kvenna sem fór í starf á síðasta ári var 48% (308) og karla 52% (337). 

Eins og nefnt var að framan var sett auglýsing í fjölmiðla í mars þar sem sérstaklega var auglýst eftir 
störfum fyrir flóttamenn. Á höfuðborgarsvæðinu óskuðu 68 atvinnurekendur eftir flóttafólki í alls 212 
stöðugildi.  Upplýsingar bárust um 75 ráðningar til 26 fyrirtækja.  

Samtals fóru 645 einstaklingar í starf á árinu og fóru flestir í störf tengd ferðaþjónustu eða rúmlega 200 
manns. Um 50 fóru í störf tengd byggingariðnaði og um 50 í ræstingastörf. Um 100 fóru í afgreiðslustörf 
og um 80 í umönnunarstörf þ.e. í leik-og grunnskóla og öldrunarheimili. Þá fóru tæp 80 í störf tengd 
matvælaiðnaði. Aðrir fengu vinnu á saumastofum, verkstæðum, öryggisgæslu og á lager svo eitthvað sé 
nefnt. Um 30 fóru í starf sem tengdist beint þeirra menntun. Má þar nefna arkitektúr, tannlækningar, 
kennslu, hjúkrun og í tæknistörf ýmis konar.  

Ríkisfang Fjöldi Fór í starf Hlutfall
Úkraína 410 244 60%

Venesúela 369 214 58%
Sýrland 81 33 41%

Palestína 75 29 39%
Afganistan 44 22 50%

Írak 39 18 46%
Sómalía 36 14 39%
Nígería 30 20 67%

Íran 24 13 54%
Annað 68 38 56%
Samtals 1176 645

NNýýttiinngg  nnáámmsskkeeiiððaa  oogg  aannnnaarrrraa  vviirrkknniiúúrrrrææððaa  íí  bbooððii  ffyyrriirr  ffllóóttttaammeennnn  áárriinnuu  22002222  

Eins og áður sagði voru alls 1.581 flóttamenn skráðir formlega í þjónustu hjá VMST á árinu 2022. Af þeim 
voru 318 sem voru eingöngu skráðir á námskeið en ekki í atvinnuleit, a.m.k. ekki að svo stöddu. Alls voru 
584 flóttamenn sem nýttu sér ekki að fara á námskeið á árinu 2022 en voru skráðir hjá ráðgjafa í 
atvinnuleit.  Samkvæmt þessu fór einn af hverjum þremur flóttamönnum ekki á nein námskeið á vegum 
Vinnumálastofnun árið 2022.  

TTaaffllaa  66..  Fjöldi sem nýtti sér að fara á eitt eða fleiri námskeið/úrræði 

Fjöldi úrræða Fjöldi úrræða 
997 1 úrræði 
576 2 úrræði 
284 3 úrræði 
159 4 úrræði 
97 5 úrræði 
56 6 úrræði 
27 7 úrræði 
14 8 úrræði 
5 9 úrræði 

22221177  

Eins og sjá má í töflu 6 voru keypt 2217 pláss fyrir 997 flóttamenn.  Alls nýttu 997 flóttamenn að fara á 
a.m.k. eitt námskeið.  576 flóttamenn fóru á tvö námskeið og 159 á fjögur námskeið. Fimm flóttamenn
fóru í alls níu úrræði en að meðaltali fóru þessir 997 einstaklingar á 2,2 námskeið á árinu 2022.

MMyynndd  22..  FFjjööllddii  kkeeyyppttrraa  nnáámmsskkeeiiððsspplláássssaa  áá  nnáámmsskkeeiiðð  sseemm  vvoorruu  íí  bbooððii  áárriiðð  22002222  

Á mynd tvö sést hvernig keypt námskeiðspláss dreifast eftir tegund námskeiða.  Það kemur ekki á óvart 
að langflestir nýta sér að fara á íslenskunámskeið enda gera flestir sér ljóst að það er lykillinn að inngildinu 
og farsæld í starfi.  Það er hins vegar tiltölulega auðvelt að fá starf ef einstaklingur talar sæmilega ensku. 

Það er eitt af markmiðum þessa árs eað sem flestir nýti sér að fara á samfélagsfræðslunámskeið en aðeins 
275 flóttamenn eða 17% þeirra sem voru skráðir í þjónustu á síðasta ári skráðu sig á Landnemann.   

Boðið var upp á vinnuvélanámskeið á árinu 2022 fyrir spænskumælandi flóttamenn.  Árangurinn af þeim 
námskeiðum er athyglisverður. Af 15 flóttamönnum frá Venesúela sem fóru á vinnuvélanámskeið í júní, 
voru 13 komnir með starf í lok árs og sá 14. nú í byrjun febrúar. Einnig að af 23 flóttamönnum frá 
Venesúela sem fóru á vinnuvélanámskeið í desember eru 14 þegar komnir með starf.  Það er ósk okkar 
sem erum að aðstoða flóttamenn í störf að geta boðið uppá fleiri hagnýt námskeið sem greiða fyrir 
þátttöku þeirra á vinnumarkaði. 

Þess má geta að í bígerð er að fara í samstarf við sveitarfélög á höfuðborgarsvæðinu vegna starfa inn á 
leik-og grunnskólum. Hjá Vinnumálastofnun eru margir flóttamenn á skrá sem hafa lýst yfir áhuga á að 
vinna á leikskóla. Flestir í þeim hópi eru vel menntaðar konur frá Venesúela með nám og reynslu á sviði 
kennslu, uppeldisfræði og tengdum greinum.   

Samstarfið væri fólgið í því að Vinnumálastofnun myndi kaupa íslensku-og leikskólaliðanámskeið af 
viðurkenndum fræðsluaðila. Sveitarfélög útvega flóttamönnum tveggja vikna vinnustaðaþjálfun inn á 
leikskóla samhliða námskeiði. Markmiðið er að þeir flóttamenn sem fari í þetta úrræði fái 
starfsþjálfunarsamning til sex mánaða eftir að úrræði lýkur og fastráðningu í kjölfarið ef allt gengur að 
óskum.  Meðan á starfsþjálfun stendur fær flóttamaður svigrúm til að læra betur íslensku. 

Guðlaug Hrönn Pétursdóttir, deildarstjóri flóttamannadeildar á höfuðborgarsvæðinu. 

LLaannddssbbyyggggððiinn  

Fjöldi flóttamanna á landsbyggðinni sem skráðir voru í atvinnuleit voru 468 einstaklingar þar af 238 
einstaklingar á Reykjanesi þar sem þungi flóttamanna var mestur. Flestar tilvísanirnar komu frá 
félagsþjónustu um allt land. Allir sem skráðir voru á landsbyggðinni fengu viðtal við ráðgjafa sem 
aðstoðaði hvern og einn að taka sín fyrstu skref í atvinnuleitinni. 

Á myndinni hér fyrir neðan má sjá skiptingu tilvísana á landsbyggðinni og hvað margir voru komnir í 
vinnu í lok árs. 74 afskráðust úr þjónustu á Reykjanesi vegna annarra ástæðna, 9 á Vesturlandi, 8 á 
Norðurlandi eystra, 2 á Austurlandi og 4 á Suðurlandi. Nánari ástæður má sjá hér að neðan. 

Helmingur þeirra sem voru skráðir  í þjónustu voru komnir í vinnu í lok árs eða 234 einstaklingar. 

Flestir komu frá Úkraínu eða 262 einstaklingar og 111 frá Venesúela en önnur þjóðerni má sjá hér að 
neðan. 

 

 

 

 

 

 

 

 

 

Á landsbyggðinni fóru 327 einstaklingar á íslenskunámskeið og 129 á Landnemann. 

Íslenskunámskeiðin gengu vel og voru kennd út um land allt. Það reyndist erfiðara að ná í hópa á 
Landnemann á landsbyggðinni en í lok árs var farið að kenna hann í fjarnámi þar sem allt landið gat 
sameinast um námskeiðin. 

 

 

 

 

 

 

 

 

 

Að lokum er hér samandregið í einni töflu helstu niðurstöður ársins fyrir landið allt.  

 

 

 

Svava Júlía Jónsdóttir, forstöðumaður Vinnumálastofnunar á Selfossi 

Heildarfj. í atvinnuleit Hættu í þjónustu Fj. sem nýtti sér ráðgjöf Fóru í starf á árinu Hlutfall í starf Fjöldi á samfélagsfræðsla Fj. plássa á  íslenskunámskeið
Höfuðborgarsvæði 1263 88 1175 645 55% 275 1766
Landsbyggð 468 13 455 234 51% 129 327
Samtals 1731 101 1630 879 404 2093






